
Я анёлам  да зямлі прыпаду 

 

Я анёлам  да зямлі прыпаду, 

Я ў Бога аднаго папрашу: 

Для дзіцяці – здароўя, шчасця, 

У жыцці – шчаслівага лёсу, 

Хай мінуюць усе напасці, 

Хай бароняць яе нябёсы. 

 

Для мужчыны – трывання, моцы 

І кахання, каб з пылам, жарам. 

А для сэрца – прыемнай працы, 

З аганьком ды заўжды з запалам. 

 

А матулі – дарую крылы, 

Каб не надта балелі ногі, 

Я скасую ўсе памылкі, 

Доўгай-доўгай зраблю дарогу. 

 

Ну а тату – наказ і згоду, 

Разумення на ўсе часіны, 

Перакрэслю яго хваробу, 

Прымусова яе знясілю. 

 

А сабе не прашу нічога, 

Мне б на вас усіх наглядзецца, 

Бо я – дробязь, ніхто без Бога, 

Хай жа толькі трывае сэрца, 

 

Хай жа толькі не гаснуць вочы, 

Хай жа толькі працуюць рукі. 

Я анёлам на неба ўскочу 

І не буду тваёй прынукай. 

 

 

 

 

 

 

 

 

 

 

 

 



Запаліце агонь у вашых сэрцах 

 

Запаліце агонь у вашых сэрцах, 

Запаліце агонь. 

Не спыняецца боль, душа ірвецца, 

Не спыняецца боль. 

Бачу слёзы матулі, 

Параненых бачу, 

Сярод выбухаў, куляў 

Позірк юначы. 

Запаліце агонь у вашых сэрцах, 

Запаліце агонь. 

 

Падарыце жыццё сваім нашчадкам, 

Падарыце жыццё. 

Беражыце жыццё сваё ашчадна, 

Беражыце жыццё. 

Хай блакіты нябёсаў 

Усміхаюцца дзецям, 

Будуць зімы і вёсны 

У сонечным свеце. 

Падарыце жыццё сваім нашчадкам, 

Падарыце жыццё. 

 

 

 

Даецца цяжка выхаванне 

 

Мы з дзецьмі нашымі гуляем 

І  штосьці з імі вырабляем. 

Папрок, вучоба, нараканне – 

Працэс вядомы – выхаванне. 

Душу ўкладаем мы і сэрца, 

І дабрыню, як давядзецца, 

А дзе – раменьчыкам прыўзняці, 

Каб выйшаў толк з таго дзіцяці. 

І марны лёс…Вакол пытанні. 

Даецца цяжка выхаванне. 

Але мы рук не пакладаем, 

Як можам, з дзецьмі мы “ гуляем”. 

І доўгі час ідзе маркота: 

Ці годна ладзім мы работу? 

Жыццё адкажа нам за ўсіх: 

Якія людзі выйдуць з іх. 

 


